
理血之劑 

養心湯 補血、寧心。 

原文 

養心湯用草耆參，二茯芎歸柏子尋，夏麴遠志兼桂味，

再加酸棗總甯心。 

 

註釋 

黃耆(蜜炙)、茯苓、茯神、川芎、當歸(酒洗)、半夏麴各一兩，甘草(炙)

一錢、人參、柏子仁(去油)、肉桂、五味子、遠志、棗仁(炒)各二錢半，每服五

錢。○參、耆補心氣，芎、歸養心血，二茯、柏仁、遠志泄心熱而寧心神，五味、

棗仁收心氣之散越，半夏去擾心之痰涎，甘草補土以培心子，肉桂引藥以達心經。 

 


